
	ఉ	
కాంచినవారు గారు బిగికౌఁగిలి మెల్లనిచొక్కుపల్కు లా

లించినవారు గారు నెలలేమలకున్ రతి నొక్కవృత్తి దోఁ

పించినవారు గారు తమి పెక్కువతో వెల లిచ్చి తీర్చి ర

ప్పంచశరుండు పూఁట యగుపత్రము లేనిఋణంబు హాలికుల్.

	ఉ.	
ఒత్తిలి రిత్త పైకొనుచు నొంటన రెంటన నిద్ర పుచ్చుచున్

మెత్తన లేచి దీపము శమింపఁగఁజేసి శయింపఁ బ్రక్కలన్

దొత్తులఁ బెట్టి వచ్చి తమతొల్లిటిమిండలఁ గూడికొంచు నో

ర్మొత్తిరి క్రొత్తరోయిడినమొప్పెల గద్దరిలంజ లయ్యెడన్.

	సీ.	
పథికులఁ గని తానుఁ బథికుఁ డై యొకకొంత, నడచి ముందరివారిఁ గడపి మరలు

వరములు దయసేయ వలరాచదేవర, వలగొనుగతిఁ జుట్టి వచ్చు నిల్లు

లోలతఁ జెవి యొగ్గి లోనిచప్పుళ్లకు, డిల్లమై వడి నిగిడించు నూర్పు

కడయింట నత్త మేల్క ని బిట్టు దగ్గిన, నిరుగాల నిలువక యేగు బెగడి



	 







	గీ.	
యడిగినంతయు రో యిచ్చినట్టిక్రొత్త, కోడెఁ జేకొని తను వెళ్లఁగొట్టుటయును

భ్రాంతి తనవల్పులంజియఁ బాయ లేక, వ్రీడ యించుక లేనిచేబోడిబొజుఁగు.

	వ.	
మఱియును.

	మ.	
కుటిలాకారత వామదక్షిణకరాంగుళ్యగ్రజిహ్వాసకృ

ద్ఘటితస్ఫోటనముష్టిఘట్టనదటద్ఘట్టాదినానావిధో

ద్భటఘోషంబులతో నదూరపదవీపాంథావలీశృంఖలల్

ఘటచేటీగతిసంభ్రమంబు లెసఁగన్ గ్రం దై పురీవీథులన్.

	వ.	
తదనంతరం బాగాఢాంధకారంబున.

	ఉ.	
కోటలు బొమ్మరిండ్లు మఱి కొండలు తాఁపలు దివ్యదృష్టికిన్

గాటుక లంధకారములు గాఁ జని కందువపట్లఁ బాంసులా

పాటలగంధు లొంది రుపభర్తలతో మణితాదు లైనజం

జాటము లేనికూటముల సాహసకల్పలతాఫలంబులన్.



	 103







	చ.	
కులసతిశిష్టమార్గమునకు న్మది నిల్పిన దాఁటరామికిన్

గులము మహాంబురాశి పతి కొండ గృహాంగణ మంధకూప మా

కులసతిదుష్టమార్గమునకు న్మది నిల్పినయేని దాఁటగాఁ

గుల మొకగోష్పదంబు పతి గుండు గృహాంగణ మాటప ట్టగున్.

	చ.	
కనఁబడువార లెల్లఁ దనుఁ గన్నిడిరే సవి విన్న పల్కు లె

ల్లను దనుఁ గూర్చియే సవి తలంకున గొంకుచు నైన సాహసం

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 17 సెప్టెంబరు 2022న 03:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

